
Rezime/Abstract

Kompleksnost pojedinih faza procesa gasne cementacije, od nastajanja aktivnih atoma ugljika, njihovog prelaska u
površinu cementiranog čelika, difuzije atoma ugljika kroz austenitnu fazu, do strukturnih transformacija koje se odvijaju
tokom hlađenja dijelova sa temperature cementacije dovodi do varijacije osobina cementiranog sloja te otežava izbor
parametara procesa cementacije. S tim u vezi, cilj ovog rada predstavlja određivanje nivoa uticaja temperature
cementacije, vremena cementacije i potencijala ugljika na osobine cementiranog sloja čelika 16MnCr5. Metodologija
istraživanja temeljena je na eksperimentalnom radu i teoretskim izlaganjima uključujući i matematsko modeliranje. Na
osnovu rezultata eksperimentalnog rada te statističke obrade istih došlo se do pojednostavljenih matematskih modela koji
daju zavisnost najuticajnijih parametara procesa gasne cementacije i faktora koji definišu kvalitet cementiranih dijelova
(tvrdoća i dubina cementiranog sloja). Ispitivanjem mikrostrukture cementiranih komponenti kao i hemijskog sastava
površinskog sloja dijelova nakon gasne cementacije došlo se do informacija neophodnih za opisivanje mehanizama
ojačavanja površinskog sloja čelika, kao i njihove zavisnosti od parametara cementacije. Ključne riječi: gasna cementacija,
parametri cementacije, potencijal ugljika, mikrostruktura

